
  

 

 

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 10, 2020 

  

140 

 

 

 

 

DOI:10.26104/NNTIK.2019.45.557 

Кенжебек кызы М. 

ЖАШЫ ЖЕТЕ ЭЛЕКТЕРГЕ КАРАТА ҮЙ-БҮЛӨ МЫЙЗАМЫН 

КОЛДОНУУДАГЫ КӨЙГӨЙЛӨР 

Кенжебек кызы М. 

ПРОБЛЕМЫ ПРИМЕНЕНИЯ СЕМЕЙНОГО ЗАКОНОДАТЕЛЬСТВА 

В ОТНОШЕНИИ НЕСОВЕРШЕННОЛЕТНИХ 

Kenjebek kyzy M. 

PROBLEMS OF APPLYING FAMILY LAW  

IN RELATION MINORS 

УДК: 347.61/64:624. 

Бул макалада жашы жете электерге карата үй-бүлө 

мыйзамын колдонуудагы көйгөйлөрү тууралуу жазылган. 

Баланын коргонууга болгон укугун жүзөгө ашыруу маселе-

сине мамлекеттик деңгээлде көңүл буруу.  Бул азыркы учур-

да Кыргыз Республикасында балдарды коргоонун эффек-

тивдүү системасы жок экендиги менен шартталган. Атап 

айтканда, баланын укуктарын камсыз кылуунун жана кор-

гоонун стандарттары, баланын укуктары жөнүндө Кон-

венциянын жоболорун жана баланын укуктары боюнча 

ООНдун Комитетинин корутунду тыянактарын эл аралык 

деңгээлде план ченемдүү аткаруу механизмдери иштелип 

чыккан эмес, балдарга карата мамлекеттик саясатты иш-

теп чыгуу жана жүзөгө ашыруу боюнча координациялоочу 

орган аныкталган эмес. Балдардын укуктарын жана кы-

зыкчылыктарын коргоо боюнча камкордук көрүүчү жана 

көзөмөлдүк кылуучу органдардын ишмердиги алардын чы-

ныгы керектөөлөрүнө ылайык келбейт жана азыркы чын-

дыкка жооп бербейт. Ушул себептерден улам, балдардын 

укуктарын жана кызыкчылыктарын коргоо, ошондой эле  

балдарга карата сот адилеттигин түзүү зарылдыгы көр-

гөзүлгөн.  

Негизги сөздөр: актылар, аргумент, аспект, максат, 

муктаж, комплекстүүлүк, табият, укуктук мамилелер, 

эмансипация. 

В данной статье речь идет о проблемах применения 

семейного законодательства в отношении несовершенно-

летних. Внимание на государственном уровне к вопросам 

реализации права ребенка на защиту. Это связано с тем, 

что в настоящее время в Кыргызской Республике отсутст-

вует эффективная система защиты детей. В частности, 

не разработаны стандарты обеспечения и защиты прав 

ребенка, механизмы планомерного выполнения на междуна-

родном уровне положений Конвенции о правах ребенка и 

заключительных выводов комитета ООН по правам ре-

бенка, не определен координирующий орган по разработке 

и реализации государственной политики в отношении де-

тей. Деятельность органов опеки и попечительства по 

защите прав и интересов детей не соответствует их 

реальным потребностям и не отвечает современным реа-

лиям. В силу этих причин назрела необходимость защиты 

прав и интересов детей, а также создания правосудия в 

отношении детей. 

Ключевые слова: акты, аргумент, аспект, цель, 

потребность, сложность, природа, правовые отношения, 

эмансипация. 

This article deals with the problems of applying family law 

in relation to imperfect-year-olds. Attention at the state level to 

the implementation of the child's right to protection. This is due 

to the fact that there is currently no effective child protection 

system in the Kyrgyz Republic. In particular, there are no 

standards for ensuring and protecting the rights of the child, 

mechanisms for the systematic implementation at the internatio-

nal level of the provisions of the Convention on the Rights of the 

Child and the concluding conclusions of the UN Committee on 

the Rights of the Child, and no coordinating body for the 

development and implementation of State policy on children. 

The activities of the guardianship and guardianship authorities 

to protect the rights and interests of children do not correspond 

to their real needs and do not meet modern realities. For these 

reasons, there is a need to protect the rights and interests of 

children, as well as to create justice for children. 

Key words: acts, argument, aspect, purpose, need, com-

plexity, nature, legal relations, emancipation. 

Үй-бүлө мүчөсүнүн статусунун так аныкталы-

шынын жоктугу баланын “укуктук статусу” түшүнү-

гүн негиздөөнүн зарылчылыгында, аны Кыргыз Рес-

публикасынын мыйзамдарынын ченемдерине, анын 

ичинде үй-бүлөлүк-укуктук мүнөздөгү ченемдерге 

“киргизүүнүн” максатка ылайыктуулугунда кошумча 

аргумент болуп саналат. Болбосо, бул сыяктуу изил-

дөөлөр комплекстүүлүктөн, көп аспекттүүлүктөн 

ажырап, ар кандай, анын ичинде үй-бүлөлүк мамиле-

лерде жашы жете электердин укуктук абалынын өзгө-

чөлүктөрүн толук көлөмүндө чагылдырууга мүмкүн-

чүлүк бербейт.  

Баланын үй-бүлөлүк мамилелерге катышуусу ал 

мындай мамилелерде өзгөчө субъект болуп санала 

тургандыгын далилдейт, ал тийиштүү мамилелердин 

укуктук табияты, үй-бүлө мыйзамдары менен балдар-

га берилген кыйла кеңири мүмкүнчүлүктөр, үй-бүлө-

лүк мамилелерди укуктук жөнгө салуунун өзгөчөлүк-

төрү менен аныкталган. Алсак, эл аралык мүнөздөгү 

актылар (баланын укуктары жөнүндө ООНдун кон-

венциясы)[1],  КР үй-бүлө мыйзамы (КР ҮК) [2], мый-

замдар, КМШ өлкөлөрүнүн мыйзамдары, КР субъект-

теринин мыйзамдары баланын укуктук абалын ченем-

дик жактан камсыз кылат. 

Ошентип, жашы жете электердин катышуусу ме-

нен мамилелерди укуктук жөнгө салуу  мыйзамдар-

дын деңгээлинде гана эмес, ошондой эле КР субъект-

теринин деңгээлинде да жүргүзүлөт, ал Кыргыз Рес-

публикасынын Конституциясы [3] менен бекемдел-

ген. 

Балдардын катышуусу менен мамилелерди укук-

тук жөнгө салуунун өзгөчөлүгү Кыргыз Республика-

сынын ҮК колдонулган мезгилде балдардын каты-

шуусу менен ар кандай мамилелерди жөнгө салууга 

багытталган көп сандагы мыйзамдар жана башка че-

немдик укуктук актылар кабыл алынгандыгында ту-

рат.  

Мыйзамдардын көпчүлүк ченемдери бири-бири-

не карама-каршы келип, өз ара “байланышпайт”, 

аларда ар башка түшүнүктүк аппарат пайдаланылган-

дыгын белгилей кетүү керек. Мисалга алсак, баланын 

укуктары жөнүндө Конвенцияда баланын аныкта-

масы КР ҮК 54-беренесинин 1-пунктунда сунуш кы-

лынганга караганда өзүнүн мазмуну боюнча айырма-

луу болуп саналат. Баланын укуктары жөнүндө Кон-

венцияда  “18 жашка жеткенге чейинки курактагы ар 

кандай адамзат жандыгы бала болуп саналат”. КР ҮК 

бала деп он сегиз жашка жетпеген курактагы (жашы 

жете элек) адам баласы саналат, кыязы, балага карата 

ар башка - “жандык” жана “адам” деген аныктамалар 

колдонулат [4,5]. 

Андан тышкары, мыйзамда “баланын укуктук 

статусу” түшүнүгүнүн аныктамасы жок, ал укук кол-

донууну жеңилдетип, анын бир түрдүүлүгүнө көмөк 

көрсөтүп, бирдей түшүнүктөрдү ар башка чечмелөөнү 

жокко чыгарат эле. Андан да, “турмуштук татаал кыр-

даалга туш болгон балдар”, “социалдык коркунучтуу 

абалда турган балдар жана үй-бүлөлөр”, “мамлекет-

тин жардамына муктаж болгон балдар”, “ата-энеси-

нен кароосуз калган балдар”, “балдарга катаал мами-

ле кылуу” түшүнүктөрүнүн укуктук мазмунун тактоо-

го жана тартипке салууга багытталган чаралар бирин-

чи кезектеги катары аталган. Башкача айтканда, иш 

жүзүндө кеп аталган категориядагы балдардын укук-

тук статусун аныктоо, КР балдарга арналган мыйзам-

дарындагы алардын укуктук абалын так ажыратуу 

жөнүндө болуп жатат. 

КР колдонуудагы Үй-бүлөлүк Кодексин систе-

малуу чечмелөө баланын үй-бүлөлүк-укуктук статусу 

өзүнүн структурасы боюнча өзүнө баланын жалпы, 

ошондой эле атайын, жеке укуктук статустары сыяк-

туу элементтерди камтыган комплекстүү, татаал ста-

тус экендиги жөнүндө тыянак жасоого мүмкүндүк бе-

рет. Мисалга алсак, чет өлкөлүк элементтер менен 

татаалдашкан үй-бүлөлүк мамилелерди жөнгө салуу-

га багытталган КР ҮК 7-бөлүгүнүн болушу баланын 

жарандыгын баланын жалпы укуктук статусунун ке-

лип чыгышы үчүн белгилүү конституциялык негиз 

катары кароого боло тургандыгы жөнүндө мурда көр-

сөтүлгөн тыянактын пайдасындагы кошумча аргу-

мент болуп саналат. 

Аталган бөлүмдүн ченемдеринин мазмуну андай 

мамилелерге катышкан адамдардын ар кандай укук-

тук статустарын, атап айтканда, чет өлкөлүк жаран-

дардын, жарандыгы жок адамдардын, эки жарандыгы 

(КР жана чет өлкөлүк) бар адамдардын статустарын 

бөлүп көрсөтүүгө мүмкүнчүлүк берет. Укуктук мами-

лелердин ушундай түрлөрү, аталган субъекттердин 

катышуусу менен (жарандыгы жок адамдардан тыш-

кары) аларды жүзөгө ашыруу негизинен баланын ти-

гил же бул мамлекетке таандыктыгын аныктаган жа-

рандыгына көз каранды болот.   

КР ҮК структуралык өзгөчөлүктөрү айрым бө-

лүмдөрдүн мазмунунда да байкалат, алсак, 4-бөлүк 

“Ата-энелердин жана балдардын укуктары жана мил-

деттери” деп аталат, ал өзүнө балдардын келип чыгы-

шына арналган 10-главадан, “Жашы жете элек-тердин 

укуктары” деген 11-главадан жана “Ата-энелердин 

укуктары жана милдеттери” деген 12-главадан турат. 

КР ҮК 4-бөлүгү “Ата-энелердин жана балдардын 

укуктары жана милдеттери” деп аталгандыгына кара-

бастан түздөн-түз балдарга арналган 11-глава аларда 

белгилүү гана укуктардын бар экендигин көрсөтүп 

турат. 

КР ҮК өзүнчө главанын болушу (кеп 11-глава 

жөнүндө болуп жатат) мыйзам чыгаруучунун жашы 

жете электер сыяктуу субъекттерге карата, алардын 

катышуусу менен үй-бүлөлүк мамилелерди укуктук 

жөнгө салууда эске алынган өзгөчө мамилени көрсө-

түп турат. КР ҮК 11-главасынын мазмунун түзгөн че-

немдерде жашы жете электердин укуктары аталган, 

алар түрү боюнча жеке мүлктүк эмес (баланын мүлк-

түк укуктарына арналган 60-беренеден тышкары) 

укуктар болуп саналат, муну менен бирге мыйзамда 

балдардын милдеттери жөнүндө эске алынбайт. 

Биздин оюбузча, укуксуз милдет, милдетсиз 

укук болбой тургандыгы жөнүндө жалпыга белгилүү 

теориялык көз караштан алганда КР ҮК 11-главасы-

нын мазмуну бери дегенде таң калууну пайда кылат. 

Укуктук мамилелердин ар бир катышуучусунда, анын 

ичинде үй-бүлөдө укук гана эмес, ошондой эле  мил-

дет да болушу керек. КР ҮК 11-главасынын аталышы-

нан көрүнүп тургандай, мыйзам чыгаруучу балдар-

дын башка категорияларына (жаш балдар, эмансипа-

циялангандар) карата мамиледе дал жашы жете элек 

балдардын укуктарын бөлүп көрсөткөндүгү мүнөз-

дүү.    

Дал КР ҮК жашы жете элек балдардын укукта-

рына арналган атайын, өзүнчө главадан турганы 

менен бала ар кандай укуктук мамилелердин каты-

шуучусу боло ала тургандыгын белгилей кетүү керек, 

бирок анын укуктарына биздин мыйзамдарында өзүн-

чө главасы арналган эмес. 

Мисалга алсак, КР ҮК 3-главасы [6,7] жарандар-

дын укуктук-аракетке жөндөмдүүлүгүнө арналган ай-

рым ченемдерден гана турат, муну менен бирге жашы 

жете электердин, жаш балдардын аракетке жөндөм-

дүүлүгү, алардын экспанциясынын [8] тартиби бөлүп 

көрсөтүлгөн, бирок ушул ченемдер да алардын укук-

тук абалынын айрым элементтерин гана мүнөздөйт. 

Системалуу мамиле жөнүндө ушул мааниде айтып ту-

рат, жарандык укуктук мамилелерди жөнгө салууда 

балдардын укуктук абалын бир түрдүү негиздөөгө 

болбойт.  

Өз мазмуну боюнча  КР ҮК 11-главасы өз мазму-

нуна ар бир баланын толук кандуу турмушу үчүн за-

рыл болгон негизги, турмуштук мааниси бар укукта-

рын камтыйт, анын жашоо-турмушунун  кыйла маа-

нилүү чөйрөлөрүн (үй-бүлөдө жашап жана тарбия-

ланууга болгон укук, ата-энеси жана башка тууган-

дары менен катнашуу укугу, аты-жөнүнө, фамилия-

сына болгон укук) камсыз кылат. Бул укуктар өзүнүн 

түрү боюнча үй-бүлөлүк-укуктук, өзүнүн укуктук та-

бияты боюнча жеке мүлктүк эмес болуп саналат. Үй-

бүлөлүк мамилелердин өзгөчөлүгү, мисалы жарандык 

укуктук мамилелерде басымдуулук кылган мүлктүк 

мамилелер боюнча баланын жеке мүлктүк эмес укук-

тарынын басымдуулук кылышын аныктай турганды-

гында турат.  

Баланын жеке мүлктүк эмес укуктарынын са-

лыштырмалуу артыкчылыгы үй-бүлөлүк мамилелер-

дин социалдык табияты менен шартталган, анын ке-

лип чыгышынын негизинде жеке байланыштар (нике, 

туугандык, төрөлүү) жатат, алар узакка созулган  мү-

нөздө болот жана чындыгында түбөлүктүү болот. Үй-

бүлөлүк мамилелердин катышуучуларынын ортосун-

дагы мамилелер ишенимге, сүйүү сезимдерине жана 

ишенимге, урматтоого негизделгендиктен, ал катего-

риялар экономикалык, акы алуу менен багуу же нарк-

тык эквиваленттен ажыраган, бул жарандык-укуктук 

түрдөгү мамилелер үчүн мүнөздүү. 

Баланын үй-бүлөлүк-укуктук статусун өзүнүн 

мазмуну боюнча материалдык эмес мүнөздөгү укук-

тар түзөт деп айтууга болот. Ошону менен бирге, 

эгерде эң жалпы түрүндө баланын үй-бүлөлүк-укук-

тук статусу жөнүндө, анын бөлүп көрсөтүүнүн тео-

риялык жана практикалык  максатка ылайыктуулугу 

жөнүндө айтылса, анда формалдуу түрдө анын мазму-

нун бир гана структуралык элемент түзөт – ал жашы 

жете элек баланын  укугу, ал өзүнүн табияты боюнча 

мүлктүк эмес болуп саналат. 

Баланын көрсөтүлгөн укуктарынын функциялык 

максатынын өзү так билдирилгендигине карабастан, 

алардын кээ бирлери өзүнүн структурасы боюнча та-

таал болуп саналат, атап айтканда, ага баланын корго-

нууга болгон укугу кирет. Баланын үй-бүлөдө жашап 

жана тарбияланууга болгон укугунан айырмаланып, 

кийинки укук комплекстүү, татаал (маңызы боюнча 

конституциялык, мүнөзү боюнча жарандык-процесс-

тик) болуп саналат.  

Биздин пикир боюнча КР ҮК 11-главасында көр-

сөтүлгөн укуктар, баланын үй-бүлөлүк-укуктук ста-

тусунун мазмунун турганы менен алардын бардыгы 

эле нагыз үй-бүлөлүк-укуктук табияты менен айыр-

маланбайт. Алардын укуктук маңызы бир түрдүү 

эмес, татаал, функциялык максаттары боюнча ар түр-

дүү ченемдерден жана алардын тармактык таандык-

тыгынан турат. Ал түгүл салт боюнча үй-бүлөлүк деп 

эсептелген укуктар, өзүнүн негизинде көп учурда эл 

аралык мүнөздөгү ченемдерди чагылдырат (алсак, КР 

ҮК 59-беренеси баланын өз пикирин билдирүү укугун 

карайт, баланын укуктары жөнүндө ООНдун Конвен-

циясынын 13-беренеси ошол сыяктуу эле укукту ка-

райт). Кыргыз Республикасы гана эмес, ошондой эле 

эл аралык укуктун ченемдери менен каралган укукту 

алып жүрүүчү баланын катышуусу менен мамилелер-

ди укуктук жөнгө салуунун дагы бир өзгөчөлүгү мына 

ушундан көрүнөт.   

Бала – бул укуктун өзгөчө, атайын субъекти, 

анын негизги укуктары универсалдуу мүнөзү менен 

айырмаланат, мындайча айтканда, бирин калтырбай 

бардык өлкөлөрдүн мыйзамдары үчүн мүнөздүү. 

Башкача айтканда, ар бир мамлекет ар бир баланын 

жашаган жерине, улутуна, жарандыгына, жеке сапат-

тарынан ж.б. карабастан алар үчүн ажыралгыс укук-

тардын “минималдуу стандартын”  камсыз кылууга 

тийиш.  

Андан тышкары, укуктун атайын субъекти 

катары баланын өзгөчөлүгү анын укуктук статусунун 

структурасында байкалат, ал КР мыйзамдарынын че-

немдери менен берилген укуктарды жана милдеттер-

ди гана эмес, ошондой эле эл аралык укуктун жоболо-

рун (келишимдер, макулдашуулар) түзөт.  

Адилеттүүлүк үчүн белгилей кетсек, башка 

субъекттер үчүн алардын статусун калыптандыруу эл 

аралык укуктун ченемдерине көз каранды болот, бул 

алардын статусунун курамынын бири болуп саналат 

(мисалы, чет өлкөлүк жарандар). Бирок, качан сөз 

балдар жөнүндө жүргөндө алардын укуктук абалы-

нын өзгөчөлүктөрү КР ҮК көрсөтүлгөн баланын 

укуктары, жана эл аралык укуктун ченемдеринде кам-

тылган укуктар (мисалы, баланын укуктары жөнүндө 

Конвенция) маңызы боюнча бири-бирине дал келген-

дигинде, кандайдыр-бир түшүндүрмөлөрдү талап 

кылбагандыгында, бардык мыйзамдар үчүн универ-

салдуу болуп саналгандыгында турат.   

Балдарга арналган мыйзамдардын ченемдеринин 

мазмуну баланын укуктары анын милдеттерине кара-

ганда басымдуулук кыла тургандыгы жөнүндө далил-

деп тургандыгы айдан-ачык, демек, биз баланын 

укуктук статусу толук көлөмүндө калыптангандыгы 

жөнүндө айта албайбыз.  Баланын мыйзамдуу өкүлдө-

рү катары ата-энелерге милдеттерди жүктөө, аларды 

талаптагыдай аткаруу үчүн жоопкерчилик каралган-

дыгы логикалуу болуп санала тургандыгы айдан-

ачык, анткени баланын ата-энелери жашы жете элек-

терге татыктуу жашоо-турмуш шартын, анын үй-бү-

лөдө тарбияланышы үчүн шартты камсыз кылууга 

милдеттүү. Ушул жагынан алганда үй-бүлөдө жашап 

жана тарбиялануу укугунун мазмунунда басым ата-

энелер тарапка “ооп” кеткен,  эң оболу бул алардын 

милдети,  ал эми балада тийиштүү шарттарды “кабыл 

алуу”  гана укугу бар.  

Баланын өз пикирине болгон укугу эл аралык 

мүнөздөгү укуктарга кирет, анткени ал баланын укук-

тары жөнүндө ООНдун Конвенциясында бекемдел-

ген, 8-беренеге ылайык бала өзүнүн жекелигин алууга 

жана сактоого укуктуу, анын ичинде ал аты, атасы-

нын аты, фамилиясы жана тек-жайы, ошондой эле же-

ке пикирине болгон укугу менен камсыз кылынат. Ан-

дан да, адабияттарда туура белгиленгендей, өз пики-

рин кармануу эркиндиги башка эркиндиктер үчүн 

баштапкы шарт болуп саналат, аны коргоо абсолют-

туу мүнөзгө ээ жана ал укукту кандайдыр-бир чектөө-

лөргө жол берилбейт [9]. 

Биздин оюбузча, баланын кызыкчылыктары бел-

гилүү мааниде бир учурда эле объективдүү жана 

субъективдүү критерий болуп саналат. Объективдүү 

критерий  баланын пайдасына кабыл алынган ар кан-

дай чечим анын кызыкчылыктарын ар тараптан эске 

алууга негизденип, анын кызыкчылыктарына ылайык 

келип жана аларга карама-каршы келбөөгө тийиш 

экендигинен көрүнөт. Субъективдүү критерий бала-

нын пайдасына кабыл алынган ар бир персоналдык 

чечим (мисалы, аты-жөнүн, фамилиясын өзгөртүү, 

анын жашаган дерин аныктоого тиешелүү ж.б.) кон-

креттүү баланын кызыкчылыктарына жооп берүүгө 

тийиш экендигинен көрүнөт.   

